ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» Հայաստանի Հանրապետության կառավարության որոշման նախագծի ընդունման վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը 

ՀՀ Եվրասիական տնտեսական միությանն (այսուհետ՝ ԵՏՄ) անդամակցությամբ պայմանավորված՝ ծագել է անհրաժեշտություն՝ ներդաշնակեցնելու ներպետական օրենսդրությամբ և ԵՏՄ օրենսդրությամբ սահմանված իրավակարգավորումները, որոնք կնպաստեն բազմակողմ տնտեսական և այլ բնույթի հարաբերությունների զարգացմանն ու խորացմանը:  

Հիմք ընդունելով Հայաստանի Հանրապետության՝ ԵՏՄ անդամակցությամբ պայմանավորված պարտավորությունները, ուսումնասիրվել են բնապահպանության ոլորտի իրավակարգավորումները, մասնավորապես, օզոնային շերտը քայքայող նյութերի, վտանգավոր և արգելված թափոնների, ինչպես նաև` վայրի կենդանիների և առանձին վայրի բույսերի ու հազվագյուտ և անհե​տացման եզրին գտնվող վայրի կենդանիների ու բույսերի տեսակների՝ Հայաստանի Հանրապետություն ներմուծման և (կամ) Հայաստանի Հանրապետությունից արտահանման ընթացակարգերն ու դրանց հետ կապված կարգավորումները:

Հայաստանի Հանրապետության կառավարության 2014թվականի դեկտեմբերի 25-ի «Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա ապրանքների ցանկերը հաստատելու, լիազոր մարմիններ սահմանելու և ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգը հաստատելու մասին» N 1524-Ն որոշմամբ սահմանվել է լիցենզիաների և թույլտվությունների տրամադրման նոր կարգը, որում հաշվի են առնված ԵՏՄ անդամակցությամբ պայմանավորված այդ պարտավորությունները: 2015 թվականի փետրվարի 5-ին ընդունվել է ՀՀ կառավարության «Հայաստանի Հանրապետության մաքսային տարածքով փոխադրման համար արգելված և սահմանափակումների ենթակա որոշ ապրանքների ցանկերը,  ապրանքների արտահանման և  ներմուծման լիցենզիայի և հայտի ձևերը հաստատելու, որոշ ապրանքների արտահանման և ներմուծման լիցենզիաների տրամադրման առանձնահատկությունները սահմանելու և Հայաստանի Հանրապետության կառավարության 2007 թվականի մարտի 15-ի N 327-Ն որոշման մեջ փոփոխություն կատարելու մասին» ՀՀ կառավարության որոշումը:  Եվրասիական տնտեսական հանձնաժողովի կոլեգիայի 2015 թվականի ապրիլի 21-ի № 3Օ որոշմամբ վերանայվել են Եվրասիական տնտեսական հանձնաժողովի կոլեգիայի 2012 թվականի օգոստոսի 16-ի N 134 որոշմամբ հաստատված երրորդ երկրների հետ արտաքին առևտրի դեպքում ոչ սակագնային կարգավորման ենթակա ապրանքների ցանկերը և դրանց արտահանման և ներմուծման թույլտվությունների տրամադրման կարգերը, մասնավորապես` 

1) Վայրի կենդանիների, վայրի բույսերի և դեղաբույսերի առանձին տեսակների արտահանման և ներմուծման կարգերը,
2) Անհետացման եզրին գտնվող,  ներառյալ ԵԱՏՄ անդամ երկրների կարմիր գրքում ընդգրկված վայրի կենդանական ու բուսական աշխարհի տեսակների արտահանման և ներմուծման կարգերը,
3) Օզոնային շերտը քայքայող նյութերի ներմուծման և արտահանման կարգերը և ցանկերը,
4) Վտանգավոր թափոնների ներմուծման և արտահանման կարգերը և ցանկերը:

2. Առաջարկվող կարգավորման բնույթը 

1. Հաշվի առնելով վերոգրյալը, նախագծով նախատեսվում է փոփոխություններ կատարել`

1) ՀՀ կառավարության 05.02.2015թ. N 90-Ն որոշման մեջ, մասնավորապես, օզոնային շերտը քայքայող նյութերի, վտանգավոր և արգելված թափոնների ցանկերում, ինչպես նաև` վայրի կենդանիների և առանձին վայրի բույսերի ու հազվագյուտ և անհե​տացման եզրին գտնվող վայրի կենդանիների ու բույսերի տեսակների՝ Հայաստանի Հանրապետություն ներմուծման և (կամ) Հայաստանի Հանրապետությունից արտահանման կարգերում, 

2) ՀՀ կառավարության 2000 թվականի դեկտեմբերի 31-ի «Հայաստանի Հանրապետության մաքսային սահմանով ըստ մաքսային ռեժիմների առանձին ապրանքների տեղափոխումն արգելելու մասին» N 902 որոշման մեջ,

3) ՀՀ կառավարության 2007թվականի հունիսի 21-ի «Օզոնային շերտը քայքայող նյութերի առաքման՝ ներմուծման կամ արտահանման կամ տարանցիկ փոխադրման թույլտվության ձևն ու տրամադրման կարգը հաստատելու մասին» N 771-Ն որոշման մեջ,
4) ՀՀ կառավարության 2007 թվականի դեկտեմբերի 3-ի «Օզոնային շերտը քայքայող նյութերի հաշվառման կարգը հաստատելու մասի» N 1565-Ն որոշման մեջ,
5) ՀՀ կառավարության 2007 թվականի մարտի 15-ի «Օզոնային շերտը քայքայող նյութերի ցանկը հաստատելու և ներմուծման ընդհանուր չափաքանակները (քվոտաները) սահմանելու մասին» N 327-Ն որոշման մեջ,
6) ՀՀ 2002 թվականի հուլիսի 18-ի «Բուսաբանական հավաքածուներ և առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» N1173-Ն որոշման մեջ, 
7) ՀՀ կառավարության 2002 թվականի հուլիսի 18-ի «Վայրի կենդանիներ և կենդանաբանական հավաքածուներ ու առանձին նմուշներ Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու կարգի մասին» N1174-Ն որոշման մեջ:
2. Անհրաժեշտություն է առաջացել նաև ուժը կորցրած ճանաչել ոլորտը կանոնակարգող ՀՀ կառավարության մի շարք որոշումներ, որոնց անհրաժեշտությունը վերացել է  ՀՀ կառավարության 2014 թ. դեկտեմբերի 25-ի N 1524-Ն և  ՀՀ կառավարության 05.02.2015թ. N 90-Ն որոշումների ընդունմամբ պայմանավորված, մասնավորապես` 
1) ՀՀ կառավարության 20.05.2004թ. «Հայաստանի Հանրապետության վտանգավոր թափոնների ցանկը հաստատելու մասին» N874-Ն որոշումը,

2) ՀՀ կառավարության  8.07.2004թ. «Հայաստանի Հանրապետության կառավարության 1995 թվականի դեկտեմբերի 8-ի N 97 որոշման մեջ փոփոխություն կատարելու և Հայաստանի Հանրապետության արգելված վտանգավոր  թափոնների ցանկը հաստատելու մասին» N1093-Ն որոշումը,
3) ՀՀ կառավարության  08.12.1995թ. «Հայաստանի Հանրապետություն վտանգավոր և այլ թափոնների ներմուծումը, արտահանումը և հանրապետության տարածքով տարանցիկ փոխադրումը կարգավորելու մասին»  թիվ 97 որոշումը:
3. Նախագծի մշակման գործընթացում ներգրավված ինստիտուտներ և դրանց դիրքորոշումը 

Նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից: 

4. Ակնկալվող արդյունքը 

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ կապահովվի բնապահպանության, մասնավորապես օզոնային շերտը քայքայող նյութերի, վտանգավոր և արգելված թափոնների, ինչպես նաև` վայրի կենդանիների և առանձին վայրի բույսերի ու հազվագյուտ և անհե​տացման եզրին գտնվող վայրի կենդանիների ու բույսերի տեսակների՝ Հայաստանի Հանրապետություն ներմուծման և (կամ) Հայաստանի Հանրապետությունից արտահանման ընթացակարգերն ու դրանց հետ կապված կարգավորումները կանոնակարգորող իրավական ակտերում իրարամերժ դրույթների վերացումը, խմբագրական բնույթի անճշտությունների վերացումը, ինչպես նաև` այդ ակտերով սահմանված իրավակարգավորումները ԵՏՄ օրենսդրությամբ ամրագրված իրավակարգավորումներին համապատասխանեցումը և ոլորտը կարգավորող օրենսդրության հստակեցումը և ներդաշնակեցումը:

Տեղեկանք
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մաuին
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանա:
Տեղեկանք

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում ծախuերի կամ եկամուտների փոփոխման վերաբերյալ
«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում տեղի չի ունենա:

